
MINNESOTA DEPARTMENT OF  
HUMAN SERVICES (ꤗꤤ꤬ꤔꤤ꤬ꤏꤥ꤬ꤒꤢ꤬ ꤒꤟꤢ꤬ꤧꤗꤟꤢ꤬ꤩꤡꤝꤟꤥ  
ꤕꤚꤟꤢ꤬ꤧꤜꤟꤢ꤬ꤨ ꤗꤢꤙꤥ꤭) (DHS)

DHS ꤔꤌꤣ꤬ꤗꤢ꤬ ꤢ꤬ ꤗꤟꤢ꤬ꤩꤡꤝꤟꤥ ꤕꤢꤩ ꤊꤢ꤬ꤛꤢ꤭ ꤥ꤬ ꤘꤣ ꤗꤤ꤬ꤔꤤ꤬ꤏꤥ꤬ꤒꤢ꤬ ꤊꤟꤢꤩꤊꤛꤢ꤭ꤩꤊꤢ꤭ꤨ  
ꤚꤢꤪ ꤢ꤬ꤥ꤬ ꤘꤣ ꤋꤢ꤬꤭ꤜꤟꤢꤩ ꤘꤣ ꤢ꤬ꤙꤢ꤬ꤧꤕꤟꤛꤢꤙꤢ꤬ꤧꤏꤢ꤭ꤧ ꤢ꤭ꤨ ꤔꤌꤣ꤬ꤒꤢ꤬ꤟꤢ꤬ꤩ ꤢ꤬ꤒꤟꤢ꤬ꤧꤜꤥ꤬ꤙꤢ꤬ꤧ  
ꤒꤢ꤬ꤟꤢ꤬ꤩ꤯ DHS ꤔꤌꤣ꤬ꤗꤢ꤬ ꤢ꤬ꤗꤟꤢ꤬ꤩꤡꤝꤟꤥ ꤕꤢꤩ ꤊꤢ꤬ꤛꤢ꤭ ꤥ꤬ ꤘꤣ ꤗꤤ꤬ꤔꤤ꤬ꤎꤥ꤬ꤒꤢ꤬  
ꤊꤟꤢꤩꤊꤛꤢ꤭ꤩꤊꤢ꤭ꤨ ꤗꤟꤌꤣꤕꤚꤟꤤ꤭ꤗꤟꤌꤣꤕꤚꤟꤢꤧ, ꤕꤚꤟꤢ꤬ꤧꤘꤢ꤭ꤕꤚꤟꤢ꤬ꤧꤒꤢ꤬ꤚꤢ꤬ꤨ, ꤕꤢ꤬ꤡꤟꤢꤧ  
ꤒꤢ꤬ꤟꤢ꤬ꤩ ꤔꤢ ꤊꤢ꤬ꤛꤢ꤭ ꤘꤣ ꤢ꤬ꤜꤟꤥ꤬ꤙꤢ꤬ꤧ ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤘꤣ ꤢ꤬ꤚꤟꤌꤣ꤬ ꤒꤢ꤬ꤟꤢ꤬ꤩ, ꤚꤢꤪ  
ꤞꤛꤢꤖꤢꤨ ꤊꤢ꤬ꤛꤢ꤭ ꤔꤌꤣ꤬ꤒꤢ꤬ꤟꤢ꤬ꤩ ꤊꤟꤢꤦ ꤔꤟꤤꤙꤢ꤬ꤧ ꤜꤣꤜꤣꤙꤢ꤭ꤙꤢ꤭ ꤙꤢꤧ ꤔꤟꤤ  
ꤢ꤬ꤋꤝꤢꤢ꤬ꤛꤢ꤬ ꤢ꤬ꤑꤢ꤭ꤩ ꤔꤌꤣ꤬, ꤢ꤬ ꤗꤟꤢ꤬ꤩꤚꤟꤥꤜꤢ꤭ꤨ ꤒꤟꤢ꤬ꤧꤗꤟꤢ꤬ꤩ ꤔꤢ ꤠꤟꤤ꤭ꤕꤜꤢꤪꤡꤢ꤭ꤦ ꤒꤢ꤬ꤟꤢ꤬ꤩ, 
ꤕꤚꤟꤢ꤬ꤧꤜꤟꤢ꤬ꤨꤗꤛꤢ꤭ꤩꤡꤣ꤬ ꤒꤢ꤬ꤟꤢ꤬ꤩ ꤔꤢ ꤊꤢ꤬ꤛꤢ꤭ ꤘꤣ ꤢ꤬ꤔꤟꤤꤙꤢ꤬ꤧ ꤢ꤬ꤙꤝꤤꤢ꤬ꤒꤢ꤬ꤚꤛꤢ꤭ꤩ ꤘꤣ 
ꤢ꤭ꤨꤋꤢ꤬ꤨ ꤒꤥ꤬ ꤔꤌꤣ꤬ꤒꤢ꤬ꤟꤢ꤬ꤩ꤯ mn.gov/dhs
Minnesota’s income assistance programs (ꤗꤤ꤬ꤔꤤ꤬ꤏꤥ꤬ꤒꤢ꤬ ꤜꤟꤢꤩꤔꤟꤤꤙꤢ꤬ꤧ  
ꤚꤢ꤭ꤦ ꤢ꤬ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ) ꤔꤌꤣ꤬ꤗꤢ꤬ ꤢ꤬ꤗꤟꤢ꤬ꤩꤡꤝꤟꤥ ꤕꤢꤩ ꤤ꤬ꤖꤢꤨꤖꤛꤢ꤭ꤖꤢꤨ ꤘꤣ  
ꤢ꤬ ꤚꤢ꤭ꤦ ꤔꤟꤌꤣ꤭ ꤕꤢ꤬ꤒꤤ ꤔꤌꤣ꤬ꤒꤢ꤬ꤟꤢ꤬ꤩ ꤘꤣ ꤢ꤬ꤧꤞꤤ꤭ ꤊꤟꤢꤦ ꤔꤟꤤꤙꤢ꤬ꤧ ꤊꤜꤟꤢꤪꤗꤢ꤬ꤊꤟꤌꤣ꤭ 
ꤚꤢ꤭ꤦꤔꤟꤌꤣ꤭ ꤘꤣ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤒꤢ꤬ꤟꤢ꤬ꤩ ꤢ꤬ꤑꤢ꤭ꤩ꤯ ꤘꤣ ꤒꤟꤢ꤬ꤧꤒꤢ꤬ꤚꤤ꤬ꤊꤢ꤭ꤨ  
ꤛꤢ꤭ꤩꤗꤢ꤬ Minnesota Family Investment Program (ꤗꤤ꤬ꤔꤤ꤬ꤏꤥ꤬ꤒꤢ꤬ ꤟꤤ꤬ꤖꤢꤨꤖꤛꤢ꤭ꤖꤢꤨ 
ꤒꤟꤢ꤬ꤧꤔꤢ꤭ꤪꤢ꤬ꤩ ꤚꤢ꤭ꤦꤗꤟꤌꤣꤚꤢ꤭) (MFIP) ꤔꤢ Diversionary Work Program  
(ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤢꤧꤡꤣ꤬ ꤢ꤬ꤒꤟꤢ꤬ꤧꤒꤢ꤬ꤚꤤ꤬ ꤒꤢ꤬ꤟꤢ꤬ꤩ) (DWP) ꤔꤌꤣ꤬ꤗꤢ꤬ ꤢ꤬ꤥ꤬ ꤕꤢ꤬ꤕꤢ꤬꤯ 
ꤟꤤ꤬ꤖꤢꤨꤖꤛꤢ꤭ꤖꤢꤨ ꤘꤣ ꤢ꤬ꤊꤢ꤬ꤪꤔꤟꤤꤙꤢ꤬ꤧ ꤊꤟꤌꤣ꤭ ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤔꤢ  
ꤕꤚꤟꤢ꤬ꤧꤗꤢ꤬ꤪꤗꤟꤌꤣꤘꤢ꤭ꤪ ꤔꤌꤣ꤬ꤒꤢ꤬ꤟꤢ꤬ꤩ ꤢ꤬ ꤔꤟꤤꤙꤢ꤬ꤧꤡꤟꤛꤢ ꤏꤢ꤬ꤧꤢ꤬ꤩꤏꤢ꤬ꤧꤥ꤭,  
ꤜꤟꤢꤩꤗꤛꤢꤋꤝꤢ꤬ꤧꤔꤟꤤ ꤕꤢ꤬ꤡꤟꤢꤧ, ꤜꤟꤢꤩꤗꤛꤢꤋꤝꤢ꤬ꤧꤔꤟꤤ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤔꤢ 
ꤘꤣꤢ꤬ꤚꤟꤌꤣ꤬ ꤢ꤬ꤜꤥ꤬ꤙꤢ꤬ꤧ ꤔꤌꤣ꤬ꤒꤢ꤬ꤟꤢ꤬ꤩ꤯ ꤊꤤ꤬ ꤞꤢꤧꤐꤟꤢꤦ ꤞꤢꤧꤑꤢ꤭ꤩꤢꤧ ꤕꤟꤥ ꤟꤢꤩꤚꤢꤪ: mn.gov/
dhs/people-we-serve/children-and-families/economic-assistance/income 
Minnesota Health Care Programs Overview (ꤝꤢꤧꤏꤣꤧ ꤘꤣ ꤢ꤬ ꤘꤛꤢꤩꤜꤟꤌꤣ꤭ 
ꤗꤤ꤬ꤔꤤ꤬ꤏꤥ꤬ꤒꤢ꤬ ꤒꤟꤢ꤬ꤧꤗꤛꤢꤋꤝꤢ꤬ꤧꤔꤟꤤ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭) ꤔꤌꤣ꤬ꤗꤢ꤬ ꤢ꤬  
ꤘꤛꤢꤩꤜꤟꤌꤣ꤭ ꤕꤢꤩ Medical Assistance (ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤘꤣ  
ꤒꤟꤢ꤬ꤧꤋꤢ꤬ꤨꤒꤟꤢ꤬ꤧꤒꤟꤛꤢꤩ), MinnesotaCare (ꤗꤤ꤬ꤔꤤ꤬ꤏꤥ꤬ꤒꤢ꤬ ꤒꤟꤢ꤬ꤧꤗꤟꤢ꤬ꤩꤡꤝꤟꤥ), 
Medicare Savings programs (ꤒꤟꤢ꤬ꤧꤙꤢ꤬ꤩꤕꤜꤢꤪꤚꤢ꤭ꤦ ꤢ꤬ꤒꤟꤢ꤬ꤧꤗꤟꤢ꤬ꤩ) ꤔꤢ  
ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤘꤣ ꤢ꤬꤬ꤚꤟꤌꤣ꤬ ꤒꤢ꤬ꤟꤢ꤬ꤩ꤯ mn.gov/dhs/people-we-serve/
adults/health-care/health-care-programs/overview.jsp။
ꤘꤣ ꤊꤢ꤬ꤛꤢ꤭ ꤢꤧꤕꤚꤟꤢ꤬ꤧꤢ꤬ꤑꤢ꤭ꤩ ꤔꤌꤣ꤬ꤗꤢ꤬ ꤒꤟꤢ꤬ꤧꤚꤟꤢꤒꤟꤢ꤬ꤧꤘꤝꤥ꤭ꤛꤢ꤭ꤩ ꤢ꤬ꤋꤢ꤬ꤨꤢ꤬ꤋꤛꤢ꤭ꤩ,  
ꤙꤢ꤬ꤧꤐꤟꤢ꤬ꤪꤔꤟꤤ ꤕꤢꤩ ꤔꤛꤢ꤬ꤡꤢꤪ ꤘꤣ ꤘꤢ꤭ꤪꤏꤥ꤬ ꤢ꤬ꤑꤢ꤭ꤩ, ꤕꤚꤟꤢ꤬ꤧ ꤘꤣ ꤗꤟꤥ꤬ꤔꤟꤤ  
ꤔꤌꤣ꤬ꤒꤢ꤬ꤟꤢ꤬ꤩ ꤢ꤬ꤑꤢ꤭ꤩ ꤔꤢ ꤕꤟꤢ꤬ꤧꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤔꤟꤤꤘꤢ꤬ꤦ ꤢ꤬ꤑꤢ꤭ꤩ ꤡꤢꤪ꤯ ꤘꤣ 
COVID-19 ꤢ꤬ꤋꤢ꤬ꤨꤢ꤬ꤋꤛꤢ꤭ꤩꤚꤢꤪ ꤊꤢ꤬ꤛꤢ꤭ ꤘꤣ ꤢ꤬ꤋꤛꤢꤙꤢ꤬ꤧ ꤞꤢꤧꤕꤜꤢ꤬ꤪꤒꤟꤢ꤬ꤧꤏꤢ꤭ꤧ,  
ꤞꤢꤧꤕꤜꤢ꤬ꤪꤕꤛꤢꤩ ꤔꤢ ꤒꤟꤢ꤬ꤧꤏꤢ꤭ꤧ ꤘꤣ ꤢ꤬ꤚꤟꤌꤣ꤬ ꤒꤢ꤬ꤟꤢ꤬ꤩ ꤔꤢ ꤊꤢ꤬ꤛꤢ꤭ ꤘꤣ ꤢ꤬ ꤙꤢ꤬ꤧ  
ꤢꤛꤢꤡꤢꤦꤢꤛꤢꤚꤟꤢ꤬ꤩ ꤒꤟꤢ꤬ꤧ ꤢ꤬ꤟꤢ꤬ꤩ ꤢ꤬ꤑꤢ꤭ꤩ ꤔꤌꤣ꤬ꤗꤢ꤬ ꤜꤟꤢꤩꤗꤟꤢ꤬ꤩꤡꤝꤟꤥ ꤔꤟꤤ ꤢ꤬ꤧꤞꤤ꤭  

ꤔꤌꤣ꤬ ꤢ꤬ꤊꤜꤛꤢꤢ꤬ꤊꤜꤥ꤭ ꤥ꤬ ꤡꤟꤛꤢ꤯ ꤢ꤬ꤋꤢ꤭ꤏꤛꤢꤩꤋꤢ꤭ꤚꤛꤢ꤬ ꤒꤢ꤬ꤟꤢ꤬ꤩ ꤗꤢ꤬  
ꤗꤛꤢꤓꤛꤢ꤬ꤩꤡꤟꤛꤢ ꤢ꤬ꤧ ꤘꤣ mn.gov/dhs/crisis ꤢ꤬ꤊꤢ꤭ꤨꤔꤌꤣ꤬꤯ 
ꤘꤣ COVID-19 ꤢ꤬ꤋꤢ꤬ꤨꤢ꤬ꤋꤛꤢ꤭ꤩ ꤊꤢ꤬ꤛꤢ꤭ꤥ꤬ ꤘꤣ ꤗꤤ꤬ꤔꤤ꤬ꤏꤥ꤬ꤒꤢ꤬ ꤊꤟꤢꤩꤊꤛꤢ꤭ꤩꤊꤢ꤭ꤨ  
ꤢꤧꤕꤚꤟꤢ꤬ꤧ ꤔꤌꤣ꤬ꤒꤢ꤬ꤟꤢ꤬ꤩ ꤗꤢ꤬ ꤢ꤬ꤧꤞꤤ꤭ ꤜꤟꤢꤩꤢ꤬ꤩꤜꤟꤢꤩꤥ꤭ ꤥ꤬ꤜꤣꤥ꤬ꤙꤢ꤭ ꤜꤢ꤬ꤟꤛꤢ꤭ ꤔꤢ ꤒꤥ꤬꤯ 
ꤓꤛꤢ꤬ꤗꤛꤢꤊꤟꤌꤣ꤭ ꤘꤣ ꤕꤟꤢ꤬ꤧ ꤝꤢꤧꤏꤣꤧ ꤘꤣ ꤜꤟꤢꤩꤗꤟꤢ꤬ꤩꤡꤝꤟꤥ ꤢ꤭ꤨ ꤏꤢ꤬ꤧꤢ꤬ꤩꤏꤢ꤬ꤧꤥ꤭ ꤙꤤ 
mn.gov/dhs/food-emergency။ ꤜꤟꤢꤩꤊꤝꤤ꤭ꤓꤛꤢ꤬ ꤊꤟꤌꤣ꤭ ꤗꤟꤢꤒꤥ꤬ꤚꤢꤪ ꤜꤟꤢꤩ  
ꤔꤟꤤꤙꤢ꤬ꤧꤜꤣ ꤊꤟꤌꤣ꤭ ꤏꤢ꤬ꤧꤢ꤬ꤩꤏꤢ꤬ꤧꤥ꤭ ꤢ꤬ꤑꤢ꤭ꤩꤔꤌꤣ꤬, ꤕꤜꤝꤥ꤭ꤓꤢ꤭ꤦꤟꤛꤢ꤭ ꤔꤢ Food Helpline 
(ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤏꤢ꤬ꤧꤢ꤬ꤩꤏꤢ꤬ꤧꤥ꤭ ꤜꤣ꤭ꤧ) 1-888-711-1151 ꤔꤌꤣ꤬ ꤔꤤ꤯ ꤗꤟꤢꤒꤥ꤬ꤚꤢꤪ  
ꤔꤟꤌꤣ꤭ ꤗꤛꤢ ꤘꤣ hungersolutions.org/programs/mn-food-helpline ꤔꤌꤣ꤬ꤔꤤ꤯
Public Charge (ꤕꤚꤟꤢ꤬ꤧꤕꤣꤒꤢ꤬ꤚꤤ꤬ꤔꤟꤤ ꤓꤛꤢ꤭ꤩꤖꤢꤨꤊꤟꤢꤩꤖꤢꤨ), 
ꤒꤟꤢ꤬ꤧꤞꤛꤥꤒꤟꤢ꤬ꤧꤞꤛꤢ꤬ ꤘꤣ ꤜꤟꤢꤩꤕꤣꤒꤢ꤬ꤚꤤ꤬ꤔꤟꤤ ꤊꤢ꤬ꤛꤢ꤭ꤔꤟꤌꤣ꤭ꤓꤢ꤬ꤩ, “Public 
Charge (ꤕꤚꤟꤢ꤬ꤧꤕꤣꤒꤢ꤬ꤚꤤ꤬ꤔꤟꤤ ꤓꤛꤢ꤭ꤩꤖꤢꤨꤊꤟꤢꤩꤖꤢꤨ)” ꤔꤌꤣ꤬ꤗꤢ ꤢ꤬  
ꤘꤛꤢꤩꤜꤟꤌꤣ꤭ꤜꤟꤢ꤭ꤪ ꤕꤚꤟꤢ꤬ꤧ ꤘꤣ ꤢ꤬ꤔꤢ꤭ꤪꤢ꤬ꤩ ꤋꤝꤤꤢ꤬ꤒꤟꤢ꤬ꤧꤒꤢ꤬ꤚꤤ꤬ ꤚꤢꤪ ꤢ꤬ ꤋꤢ꤬ꤨꤜꤟꤛꤢ꤬  
ꤒꤢ꤬ꤕꤜꤢ꤬ꤩꤒꤟꤢ꤬ꤧ ꤔꤌꤣ꤬ꤒꤢ꤬ꤟꤢ꤬ꤩ꤯ ꤟꤢꤩꤊꤟꤢꤦꤚꤟꤢꤩ ꤊꤤ꤬ ꤔꤢ꤭ꤪꤢ꤬ꤩ ꤕꤚꤥ꤬ꤊꤢ꤬ꤚꤢ꤬ ꤒꤟꤢ꤬ꤧꤗꤟꤢ꤬ꤩ ꤘꤣ 
Medical Assistance (ꤜꤟꤢꤩꤗꤟꤢ꤬ꤩꤡꤝꤟꤥꤔꤟꤤ ꤔꤟꤢ꤬ꤧꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭) (MA), 
SNAP ꤗꤟꤢꤒꤥ꤬ꤚꤢꤪ Minnesota Family Investment Program (ꤗꤤ꤬ꤔꤥ꤬ꤏꤥ꤬ꤒꤢ꤬  
ꤟꤤ꤬ꤖꤢꤨꤖꤛꤢ꤭ꤖꤢꤨ ꤢ꤬ꤚꤢ꤭ꤦꤚꤟꤢ꤭ ꤢ꤬ꤒꤟꤢ꤬ꤧꤒꤢ꤬ꤚꤤ꤬) (MFIP) ꤟꤢꤩꤗꤢ꤬, ꤓꤛꤢ꤭ꤩꤖꤢꤨꤊꤟꤢꤩꤖꤢꤨ  
ꤒꤟꤢ꤬ꤧꤘꤛꤢꤩꤔꤟꤤ ꤢ꤬ꤗꤥ꤬ꤢ꤬ꤚꤢ ꤞꤛꤥ꤬ꤞꤛꤢ꤬ ꤔꤌꤣ꤬ꤒꤢ꤬ꤟꤢ꤬ꤩ ꤗꤢ꤬ ꤢ꤬ꤙꤢ꤬ꤧꤊꤛꤢ ꤜꤟꤢ꤭ꤪ ꤟꤢꤪ  
ꤔꤢ ꤒꤟꤢ꤬ꤧꤕꤣꤒꤢ꤬ꤚꤤ꤬ꤔꤟꤤ ꤊꤢ꤬ꤛꤢ꤭ꤓꤢ꤬ꤩꤔꤟꤌꤣ꤭ ꤢ꤬ꤏꤛꤣꤢ꤬ꤋꤢ꤭ꤧꤔꤌꤣ꤬ꤟꤢꤪ ꤔꤟꤢ꤬ꤧ  
ꤔꤟꤤꤟꤌꤣ꤭ ꤔꤢꤪ ꤖꤢꤨꤔꤌꤣ꤬꤯ ꤔꤟꤢ꤬ꤧ ꤊꤤ꤬ ꤞꤢꤧꤐꤟꤢꤦ ꤞꤢꤧꤑꤢ꤭ꤩ ꤔꤢ ꤒꤟꤢ꤬ꤧꤞꤛꤥꤒꤟꤢ꤬ꤧꤞꤛꤢ꤬  
ꤛꤢ꤭ꤩꤒꤢ꤬ꤟꤢ꤬ꤩ ꤗꤢ꤬ ꤢ꤬ꤙꤢ꤬ꤧꤊꤛꤢ ꤔꤢ ꤔꤟꤢꤧ ꤔꤌꤣ꤬ ꤟꤢꤩꤙꤢ꤬ꤧ ꤔꤢ ꤕꤚꤟꤢ꤬ꤧꤟꤢꤩꤙꤢ꤬ꤧꤕꤜꤥ꤭  
ꤕꤢꤩꤒꤟꤢ꤬ꤧ lawyer ꤒꤢ꤬ꤟꤢ꤬ꤩ ꤔꤌꤣ꤬ ꤔꤤ꤯ U.S. Citizen and Immigration Services 
(ꤢ꤬ꤗꤢ꤬ꤩꤚꤤ꤬ꤊꤢ꤬ ꤊꤟꤢꤩꤊꤢ꤭ꤨꤖꤢꤨ ꤔꤢ ꤗꤟꤢ꤬ꤩꤒꤟꤢ꤬ꤧꤗꤟꤢ꤬ꤩ ꤘꤣ ꤒꤟꤢ꤬ꤧꤕꤣꤒꤢ꤬ꤚꤤ꤬ꤔꤟꤤ  
ꤊꤢ꤬ꤛꤢ꤭ꤓꤢ꤬ꤩꤔꤟꤌꤣ꤭) (USCIS) ꤘꤛꤢꤩꤜꤟꤌꤣ꤭ꤒꤟꤢ꤭ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤘꤣ (uscis.
gov/greencard/public-charge) ꤘꤣ ꤜꤟꤢꤩ ꤓꤢꤦꤡꤢ꤭ꤩꤗꤛꤢ, ꤜꤟꤢꤩꤐꤟꤢ꤬ꤏꤤ꤭ꤗꤟꤢꤩ ꤔꤢ 
ꤜꤟꤢꤩ ꤒꤢ꤬ꤊꤟꤢ꤬ꤧꤒꤟꤢ꤭ꤒꤟꤢ꤭ꤦꤏꤢ꤬ꤦ ꤊꤛꤢ꤭ COVID-19 ꤛꤢ꤭ꤩ ꤙꤢ꤬ꤩꤔꤟꤌꤣ꤭ꤒꤟꤌꤣ ꤔꤢ ꤘꤣ 
ꤓꤛꤢ꤭ꤩꤖꤢꤨꤊꤟꤢꤩꤖꤢꤨ ꤢ꤬ꤒꤟꤢ꤬ꤧꤢ꤬ꤩꤊꤜꤟꤢ꤬ꤪꤢ꤬ꤩꤗꤢ꤬ ꤢ꤬ꤊꤢ ꤔꤌꤣ꤬ ꤒꤥ ꤜꤟꤢ꤭ꤪ꤮ ꤊꤢ꤬ꤛꤢ꤭ ꤘꤣ  
ꤢ꤬ꤡꤛꤣꤥ꤬ꤓꤥ꤭ꤥ꤬ꤜꤛꤢ꤬ ꤗꤟꤢꤒꤥ꤬ꤚꤢꤪ ꤋꤝꤤ ꤢ꤬ꤒꤟꤢ꤬ꤧꤒꤢ꤬ꤚꤤ꤬ ꤜꤟꤢ꤭ꤪ꤮ ꤕꤜꤤ꤭ ꤔꤌꤣ꤬ꤗꤢ꤬ ꤢ꤭ꤨ 
ꤘꤛꤢꤩ ꤔꤢ ꤓꤛꤢ꤭ꤩꤖꤢꤨꤊꤟꤢꤩꤖꤢꤨ ꤚꤢ꤭ꤦ ꤒꤥ꤬꤯ 
ꤘꤣ ꤜꤟꤢꤩ ꤟꤢꤩꤙꤢ꤬ꤧ ꤊꤚꤢ꤭ ꤔꤢ ꤊꤢ꤭ꤨꤜꤢ꤭, ꤎꤢ꤬ꤕꤢ꤬ꤩ, ꤏꤥ꤬ꤗꤢ꤬ꤜꤤ꤬ ꤔꤢ ꤍꤟꤥ ꤘꤣ  
ꤢ꤬ꤚꤟꤌꤣ꤬ꤒꤢ꤬ꤟꤢ꤬ꤩ ꤢ꤬ꤑꤢ꤭ꤩ ꤒꤟꤢ꤬ꤧꤘꤛꤢꤩꤞꤢꤧꤑꤢ꤭ꤩꤡꤝꤟꤥ ꤘꤣ  
ꤓꤛꤢ꤭ꤩꤊꤟꤢꤩꤒꤟꤢ꤬ꤧꤞꤛꤥꤒꤟꤢ꤬ꤧꤞꤛꤢ꤬ ꤢ꤬ꤑꤢ꤭ꤩ ꤒꤢ꤬ꤟꤢ꤬ꤩ:
Mid-Minnesota Legal Aid (ꤗꤤ꤬ꤔꤤ꤬ꤏꤥ꤬ꤒꤢ꤬ ꤊꤜꤢ꤭ꤗꤢ꤭ꤩ ꤒꤟꤢ꤬ꤧꤗꤟꤢ꤬ꤩꤡꤝꤟꤥ  
ꤓꤛꤢ꤭ꤩꤊꤟꤢꤩꤒꤟꤢ꤬ꤧꤞꤛꤥꤒꤟꤢ꤬ꤧꤞꤛꤢ꤬)- 800-292-4150
Southern MN Regional Legal Services (MN ꤘꤣ ꤡꤤꤜꤟꤛꤢ꤬ ꤒꤣ꤬ꤊꤛꤢ꤭ꤩ  
ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤓꤛꤢ꤭ꤩꤊꤟꤢꤩꤒꤟꤢ꤬ꤧꤞꤛꤥꤒꤟꤢ꤬ꤧꤞꤛꤢ꤬ ꤒꤢ꤬ꤟꤢ꤬ꤩ)-  
888-575-2954

ꤗꤤ꤬ꤔꤤ꤬ꤏꤥ꤬ꤒꤢ꤬ꤊꤟꤢꤩꤊꤛꤢꤩ꤭ ꤔꤌꤣ꤬ꤗꤢ꤬ ꤞꤛꤢꤖꤢ ꤨꤢꤧ꤬ꤞꤤ꤭ꤕꤚꤟꤢꤧ꤬ꤗꤟꤢꤩ꤬ꤒꤟꤢꤧ꤬ꤖꤢꤨ ꤒꤢ꤬ꤟꤢꤩ꤬ ꤊꤟꤢꤦ ꤗꤟꤢꤩ꤬ꤒꤟꤢ꤭ꤕꤜꤢꤩ꤬ꤟꤛꤢ꤭ ꤙꤢꤧ ꤋꤛꤢꤩ꤭ꤒꤟꤢꤧ꤬ꤗꤟꤢꤩ꤬ꤢ꤬ꤑꤢꤩ꤭ ꤓꤌꤣ꤭ꤒꤥ꤬  
ꤊꤟꤢꤦ ꤗꤟꤢꤩ꤬ꤓꤢꤩ꤬ ꤕꤜꤢꤩ꤬ꤟꤛꤢ꤭ꤙꤢꤧ ꤗꤟꤥ꤬ꤗꤟꤥ꤬ꤚꤛꤢꤚꤛꤢ ꤢꤧ꤬ꤞꤤ꤭ ꤒꤟꤢ꤭ꤒꤟꤢꤧ꤬ ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤔꤌꤣ꤬ ꤢ꤬ ꤗꤟꤢꤩ꤬ꤡꤝꤟꤥ ꤘꤢꤦ꤬ ꤕꤢ꤭ ꤢ꤬ ꤢꤪꤜꤟꤛꤢ꤬ꤊꤛꤢ꤭ ꤖꤢꤨꤔꤌꤣ꤬꤯

ꤕꤚꤟꤢꤧ꤬ꤗꤟꤢꤩ꤬ꤒꤟꤢꤧ꤬ꤖꤢꤨ ꤢ꤬ꤒꤟꤢꤧ꤬ꤐꤟꤢꤨ꤭ꤊꤜꤛꤢꤐꤟꤢꤨ꤭ꤊꤜꤥ꤭ 
ꤢ꤬ꤋꤢ꤭ꤏꤛꤢꤩꤋꤢ꤭ꤚꤛꤢ꤬

https://mn.gov/dhs/
https://mn.gov/dhs/people-we-serve/children-and-families/economic-assistance/income/
https://mn.gov/dhs/people-we-serve/children-and-families/economic-assistance/income/
https://mn.gov/dhs/people-we-serve/adults/health-care/health-care-programs/overview.jsp
https://mn.gov/dhs/people-we-serve/adults/health-care/health-care-programs/overview.jsp
https://mn.gov/dhs/crisis/
http://www.hungersolutions.org/programs/mn-food-helpline/
https://www.uscis.gov/greencard/public-charge
https://www.uscis.gov/green-card/green-card-processes-and-procedures/public-charge
https://www.uscis.gov/green-card/green-card-processes-and-procedures/public-charge


MINNESOTA DEPARTMENT OF LABOR AND 
INDUSTRY (ꤗꤤ꤬ꤔꤤ꤬ꤏꤥ꤬ꤒꤢ꤬ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤔꤢ  
ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧ ꤔꤢ ꤡꤢꤧꤞꤤ꤭ꤒꤢ꤬ꤟꤢ꤬ꤩ ꤗꤢꤙꤥ꤭) (DLI)

ꤘꤛꤢꤩꤜꤟꤌꤣ꤭ꤓꤛꤢ꤬ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤔꤢ ꤒꤟꤢ꤬ꤧꤒꤢ꤬ꤘꤝꤥꤙꤤꤚꤛꤢ ꤘꤣ  
ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩꤊꤢ꤭ꤨ ꤔꤌꤣ꤬ꤚꤢꤪ ꤕꤜꤥ꤭ꤓꤢ꤭ꤦꤟꤛꤢ꤭ ꤘꤣ ꤗꤤ꤬ꤔꤤ꤬ꤏꤥ꤬ꤒꤢ꤬ OSHA 
ꤜꤟꤢꤩꤊꤚꤝꤟꤥ꤭ꤗꤟꤢ꤬ꤩꤔꤟꤤ osha.compliance@state.mn.us, 651-284-5050 
ꤗꤟꤢꤒꤥ꤬ꤚꤢꤪ 877-470-6742 ꤚꤢꤪ ꤏꤢ꤭ꤨꤘꤛꤢ꤭ ꤔꤟꤤ ꤒꤟꤢ꤬ꤧꤏꤢ꤬ꤨꤘꤛꤢ꤭ ꤔꤤ꤯
Workers’ Compensation Employee Information Sheet (ꤒꤟꤢ꤬ꤧꤕꤜꤢꤜꤤ꤭  
ꤊꤟꤢ꤬ꤋꤛꤢ꤭ꤩ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤢ꤬ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤜꤤ꤬ꤙꤢ꤬)  
(dli.mn.gov/sites/default/files/pdf/wceeinfo.pdf) – ꤛꤢ꤭ꤩꤗꤢ꤬ ꤢ꤬ꤙꤢ꤬ꤧꤊꤛꤢ ꤔꤢ 
ꤜꤟꤢꤩꤕꤜꤢꤜꤟꤛꤢ꤭ꤩ ꤗꤤ꤬ꤔꤤ꤬ꤏꤥ꤬ꤒꤢ꤬ ꤕꤚꤟꤢ꤬ꤧꤗꤟꤢ꤬ꤩ ꤒꤟꤢ꤬ꤧꤖꤢꤨ ꤒꤢ꤬ꤟꤢ꤬ꤩ ꤔꤌꤣ꤬  
ꤢ꤬ꤊꤜꤛꤢꤢ꤬ꤊꤜꤥ꤭ ꤘꤣ ꤢ꤬ꤋꤢ꤭ꤏꤛꤢꤩꤋꤢ꤭ꤚꤛꤢ꤬ ꤒꤢ꤬ꤟꤢ꤬ꤩ ꤟꤢꤪ꤯ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ 
ꤒꤣ꤬ꤕꤚꤟꤢ꤬ꤧ ꤔꤌꤣ꤬ꤗꤢ꤬ ꤢ꤬ꤙꤢ꤬ꤧꤊꤛꤢ ꤔꤢ ꤜꤟꤢꤩꤕꤜꤢꤜꤟꤛꤢ꤭ꤩ ꤋꤛꤢ꤭ꤩꤞꤛꤢ  
ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤚꤢ꤭ꤦ ꤒꤟꤢ꤬ꤧꤞꤛꤥꤒꤟꤢ꤬ꤧꤞꤛꤢ꤬ ꤔꤌꤣ꤬ ꤚꤢꤪ ꤢ꤬ꤊꤤ꤬ ꤞꤢꤧꤐꤟꤢꤦ  
ꤋꤢ꤬ꤨꤘꤛꤢ꤭ ꤒꤟꤢ꤬ꤧꤏꤢ꤬ꤨꤘꤛꤢ꤭ ꤟꤢꤩꤗꤢ꤬ ꤢ꤬ ꤕꤜꤢ꤭ꤦꤓꤢ꤭ꤦ ꤔꤢ DLI ꤔꤢ 800-342-5354 
ꤛꤢ꤭ꤩ, ꤜꤤ꤬ꤙꤢ꤬ ꤒꤟꤢ꤬ꤧꤘꤛꤢꤩꤜꤟꤌꤣ꤭ 3, ꤗꤟꤢꤒꤥ꤬꤬ꤚꤢꤪ ꤟꤢꤩꤙꤢ꤬ꤧ ꤔꤢ ꤕꤚꤟꤢ꤬ꤧ ꤘꤣ  
ꤢ꤬ꤘꤛꤢꤩꤞꤢꤧꤑꤢ꤭ꤩꤡꤝꤟꤥ ꤡꤟꤛꤢ ꤔꤌꤣ꤬ꤒꤢ꤬ꤟꤢ꤬ꤩ ꤗꤢ꤬ ꤢ꤬ꤔꤟꤤ꤯ 

First Report of Injury (ꤒꤟꤢ꤬ꤧꤟꤢꤩꤜꤟꤌꤣ꤭ꤓꤛꤢ꤬ ꤒꤟꤢ꤬ꤧꤙꤢ꤬ꤧꤏꤢ꤭ꤧ) (FROI)  
(dli.mn.gov/sites/default/files/pdf/fr01.pdf) – ꤟꤢꤩꤊꤟꤌꤣꤚꤟꤢꤩ ꤔꤟꤢ꤬ꤧ ꤊꤤ꤬  
ꤗꤟꤢ꤬ꤩꤙꤢ꤬ꤧꤏꤢ꤭ꤧ ꤔꤟꤤ ꤔꤟꤢ꤬ꤧꤔꤟꤢꤩ ꤘꤣ ꤒꤟꤢ꤬ꤧꤗꤟꤢ꤬ꤩꤊꤢ꤭ꤨ ꤟꤢꤩꤚꤢꤪ ꤙꤢ꤬ꤧ ꤟꤢꤩꤜꤟꤌꤣ꤭  
ꤒꤟꤢ꤬ꤧꤗꤟꤢ꤬ꤩꤙꤛꤢ꤬ꤡꤢ꤬ꤧ ꤚꤢꤪ ꤙꤢ꤬ꤧ ꤐꤟꤢ꤬ꤔꤟꤤ ꤔꤟꤢ꤬ꤧ ꤔꤟꤤ꤯ ꤟꤢꤩꤏꤥ꤬ꤓꤛꤢ꤬ꤕꤚꤛꤢ꤭  
ꤔꤟꤤ ꤔꤟꤢ꤬ꤧ ꤗꤟꤢ꤬ꤩꤙꤢ꤬ꤧꤏꤢ꤭ꤧ ꤔꤟꤤ ꤔꤟꤢ꤬ꤧꤔꤟꤢꤩ ꤔꤌꤣ꤬ ꤘꤣ ꤕꤚꤟꤢ꤬ꤧꤕꤣꤒꤢ꤬ꤚꤤ꤬ꤒꤟꤢ꤬ꤧ 
ꤢ꤬ꤥ꤬ ꤔꤌꤣ꤬꤯ ꤔꤟꤢ꤬ꤧ ꤊꤤ꤬ ꤟꤢꤩꤏꤥ꤬ꤓꤛꤢ꤬ꤜꤟꤌꤣ꤭ ꤜꤢꤧ ꤔꤟꤢ꤬ꤧꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭  
ꤛꤢ꤭ꤩ ꤙꤤ ꤢ꤬ꤏꤛꤣꤢ꤬ꤋꤢ꤭ꤧ ꤢ꤬ꤊꤢ꤭ꤨꤔꤌꤣ꤬ ꤒꤥ꤬ ꤟꤢꤩꤗꤢ꤬ ꤔꤟꤢ꤬ꤧ ꤜꤢ꤬ꤡꤟꤢꤨꤊꤛꤢ꤭ ꤡꤟꤛꤢ 
ꤒꤟꤢ꤬ꤧꤕꤜꤢꤜꤟꤛꤢ꤭ꤩ ꤘꤣ ꤔꤟꤢ꤬ꤧ ꤜꤥ꤬ ꤔꤟꤤꤙꤢ꤬ꤧ ꤔꤌꤣ꤬ ꤕꤢ꤭꤯ ꤒꤟꤢ꤬ꤧꤗꤟꤢ꤬ꤩꤙꤛꤢ꤬ꤡꤢ꤬ꤧ  
ꤙꤢ꤬ꤧ ꤚꤢ꤭ ꤕꤢꤩ ꤜꤤ꤬ꤙꤢ꤬ ꤢ꤬ꤩꤊꤜꤟꤢ꤬ꤪ FROI ꤘꤣ ꤢ꤬ꤩꤊꤜꤟꤢ꤬ꤪ ꤔꤢ ꤢ꤬ ꤖꤛꤢꤩꤒꤟꤢ꤬ꤧꤘꤛꤢ꤬ꤋꤢ꤬ꤨ 
ꤔꤢ ꤢ꤬ꤗꤟꤢ꤬ꤩꤡꤝꤟꤥ ꤕꤢꤩ ꤜꤟꤢꤩꤔꤟꤤꤙꤢ꤬ꤧ ꤒꤟꤢ꤬ꤧꤢ꤬ꤙꤝꤤꤢ꤬ꤒꤢ꤬ꤚꤛꤢ꤭ꤩ ꤒꤣ꤬ꤙꤢ꤬꤯  
ꤒꤟꤢ꤬ꤧꤗꤟꤢ꤬ꤩꤙꤛꤢ꤬ꤡꤢ꤬ꤧ ꤔꤌꤣ꤬ꤗꤢ꤬ ꤢ꤬ ꤙꤢ꤬ꤧ ꤘꤛꤢ꤬ꤓꤛꤢ꤬ ꤔꤟꤤ ꤜꤤ꤬ꤙꤢ꤬ ꤔꤌꤣ꤬ꤒꤣ꤬ꤙꤢ꤬ 
ꤔꤢ ꤢ꤬ꤒꤟꤢ꤬ꤧꤢ꤬ꤩꤊꤜꤟꤢ꤬ꤪ ꤕꤢꤩ ꤔꤌꤣ꤬, ꤚꤢꤪ ꤢ꤬ ꤙꤢ꤬ꤧ ꤘꤛꤢ꤬ꤓꤛꤢ꤬ ꤘꤣ  
ꤓꤛꤢ꤭ꤩꤊꤟꤢꤩꤕꤜꤢꤪꤡꤢ꤭ꤦꤐꤥ꤭ ꤘꤣ ꤢ꤬ꤙꤢ꤬ꤧꤊꤛꤢ ꤔꤢ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤔꤌꤣ꤬  
ꤒꤣ꤬ꤙꤢ꤬꤯ ꤟꤢꤩꤊꤟꤌꤣꤚꤟꤢꤩ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤔꤌꤣ꤬ꤒꤣ꤬ꤕꤚꤟꤢ꤬ꤧ ꤊꤤ꤬ ꤟꤢꤩꤏꤥ꤬  
ꤒꤟꤢ꤭ꤔꤥ꤬ ꤊꤛꤢ꤭ ꤞꤌꤣ꤭ꤑꤢ꤭ꤩ ꤟꤢꤩꤗꤢ꤬ ꤕꤚꤟꤢ꤬ꤧ ꤘꤣ ꤢ꤬ ꤢ꤬ꤩꤊꤜꤟꤢ꤬ꤪꤕꤢꤩ ꤜꤢ꤭ꤨ  
ꤔꤌꤣ꤬ꤒꤣ꤬ꤕꤚꤟꤢ꤬ꤧ ꤙꤢ꤬ꤧ ꤘꤛꤢ꤬ꤓꤛꤢ꤬ ꤔꤟꤤ ꤔꤢ FROI ꤜꤤ꤬ꤙꤢ꤬ ꤚꤢꤪ ꤙꤢ꤬ꤧ ꤘꤛꤢ꤬  
ꤓꤛꤢ꤬ ꤔꤢ DLI ꤜꤤ꤬ꤊꤢ꤭ꤪ꤯

ꤒꤟꤢ꤬ꤧꤗꤟꤢ꤬ꤩꤙꤛꤢ꤬ꤡꤢ꤬ꤧ ꤔꤢ ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤖꤢꤨ ꤏꤢ꤬ꤨꤘꤛꤢ꤭ꤊꤚꤟꤢ꤭ꤦꤊꤜꤢ꤭ꤪ  
ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤘꤣ ꤢ꤬ꤙꤢ꤬ꤧꤊꤛꤢ ꤔꤢ COVID-19 (dli.mn.gov/sites/default/
files/pdf/Employer_and_employee_questions_related_to_COVID_19.pdf)

COVID-19 ꤒꤟꤢ꤬ꤧꤐꤟꤢ꤭ꤨꤊꤜꤛꤢꤐꤟꤢ꤭ꤨꤊꤜꤥ꤭ ꤘꤣ ꤢ꤬ꤙꤢ꤬ꤧꤊꤛꤢ ꤔꤢ ꤜꤟꤢꤩ  
ꤒꤢ꤬ꤊꤢ꤬ꤧ ꤒꤟꤢ꤭ꤒꤟꤢꤦ ꤏꤢ꤬ꤦ ꤙꤢꤧ ꤔꤟꤢꤩ ꤔꤢ ꤘꤣ ꤒꤟꤢ꤬ꤧꤤ꤬ꤏꤢ꤭ꤧꤤ꤬ꤤꤚꤟꤤ꤬ ꤢ꤬ꤊꤜꤢ꤭ꤧ  
(dli.mn.gov/sites/default/files/pdf/COVID_19_meatpacking_guidance.pdf)

MINNESOTA DEPARTMENT OF AGRICULTURE  
(ꤕꤚꤟꤢ꤬ꤧꤕꤣꤒꤢ꤬ꤚꤤ꤬ ꤔꤟꤤ ꤗꤤ꤬ꤔꤤ꤬ꤏꤥ꤬ꤒꤢ꤬ ꤒꤟꤢ꤬ꤧꤤ꤬ꤏꤢꤪꤤ꤬ꤕꤜꤢ꤭ꤦ ꤗꤢꤙꤥ꤭) (MDA)

MDA ꤛꤢ꤭ꤩꤗꤢ꤬ ꤢ꤬ ꤟꤢꤩꤜꤟꤌꤣ꤭ꤒꤟꤢ꤭ ꤕꤢꤩ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤘꤣ ꤢ꤬ꤙꤢ꤬ꤧꤊꤛꤢ 
ꤔꤢ ꤊꤥ꤬ꤚꤥ꤬ꤔꤢ꤬ ꤒꤟꤢ꤬ꤧꤏꤝꤤꤊꤟꤚꤢꤧ (COVID-19) ꤛꤢ ꤔꤢ ꤏꤢ꤬ꤧꤢ꤬ꤩꤏꤢ꤬ꤧꤥ꤭ ꤔꤢ  
ꤒꤟꤢ꤬ꤧꤤ꤬ꤏꤢꤪꤤ꤬ꤕꤜꤢ꤭ꤦ ꤒꤢ꤬ꤟꤢ꤬ꤩ꤯ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤔꤌꤣ꤬ꤗꤢ꤬ ꤔꤟꤌꤣ꤭ ꤗꤛꤢ ꤙꤤ 
mda.state.mn.us/covid-19-agricultureꤔꤌꤣ꤬ꤗꤢ꤬ ꤢ꤬ꤔꤟꤤ꤯ 

MINNESOTA DEPARTMENT OF EMPLOYMENT  
AND ECONOMIC DEVELOPMENT  
(ꤗꤤ꤬ꤔꤤ꤬ꤏꤥ꤬ꤒꤢ꤬ ꤢ꤬ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩꤔꤢ ꤒꤟꤢ꤬ꤧꤕꤟꤢ꤭ꤨꤚꤢ꤭ꤦꤕꤟꤢ꤭ꤨꤓꤢ꤭ꤧ  
ꤜꤟꤢꤩꤘꤢ꤬ꤨꤓꤛꤢ꤬ꤓꤢ꤭ꤨꤓꤛꤢ꤬ ꤗꤢꤙꤥ꤭) (DEED)

ꤞꤛꤢꤖꤢꤨ ꤊꤢ꤬ꤛꤢ꤭ ꤘꤣ ꤢ꤭ꤨ ꤔꤢ꤭ꤪꤓꤢ꤬ꤩ ꤊꤛꤢ꤭ ꤢ꤬ꤧꤞꤤ꤭ꤒꤟꤢ꤬ꤧꤗꤟꤢ꤬ꤩ ꤔꤢ ꤊꤢ꤬ꤛꤢ꤭ ꤘꤣ  
ꤢ꤬ꤧꤞꤤ꤭ ꤗꤟꤢ꤬ꤩꤔꤟꤤꤢꤧ ꤕꤢ꤭ ꤒꤟꤢ꤬ꤧꤗꤟꤢ꤬ꤩꤒꤥ꤬ ꤔꤌꤣ꤬ꤒꤢ꤬ꤟꤢ꤬ꤩ ꤢ꤬ꤑꤢ꤭ꤩꤗꤢ꤬, DEED  
ꤒꤟꤢ꤬ꤧꤒꤢ꤬ꤚꤤ꤬ꤒꤢ꤬ꤚꤛꤢ꤭ ꤘꤣ ꤜꤟꤢꤩꤗꤟꤢ꤬ꤩꤡꤝꤟꤥꤢ꤬ꤧꤞꤤ꤭ ꤔꤌꤣ꤬ꤗꤢ꤬ ꤢ꤬ꤥ꤬ ꤢꤧꤔꤛꤢ꤬ꤡꤢꤪ꤯ 
CareerForce (ꤗꤛꤢꤕꤟꤢ꤭ꤨ ꤒꤟꤢ꤬ꤧꤗꤟꤢ꤬ꤩ ꤢ꤬ꤢ꤭ꤧꤢ꤬ꤚꤟꤢ꤬ꤩ) 
ꤊꤢ꤬ꤛꤢ꤭ ꤘꤣ ꤢ꤬ ꤗꤛꤢꤕꤟꤢ꤭ꤨ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤗꤟꤢꤒꤥ꤬ꤚꤢꤪ ꤢ꤬ ꤜꤟꤢꤩꤔꤟꤤꤙꤢ꤬ꤧ 
ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤢ꤬ꤑꤢ꤭ꤩ ꤢ꤬ꤜꤥ꤬ꤙꤢ꤬ꤧ ꤒꤟꤢ꤬ꤧꤗꤢ꤬ꤩꤡꤝꤟꤥ ꤔꤌꤣ꤬ꤒꤢ꤬ꤟꤢ꤬ꤩ ꤢ꤬ꤑꤢ꤭ꤩꤗꤢ꤬  
ꤓꤛꤢ꤬ꤗꤛꤢꤙꤤ Minnesota’s CareerForce system (ꤗꤤ꤬ꤔꤤ꤬ꤏꤥ꤬ꤒꤢ꤬  
ꤊꤟꤢꤩꤊꤛꤢ꤭ꤩ ꤗꤛꤢꤕꤟꤢ꤭ꤨ ꤒꤟꤢ꤬ꤧꤗꤟꤢ꤬ꤩ ꤢ꤬ꤢ꤭ꤧꤢ꤬ꤚꤟꤢ꤬ꤩ) (careerforcemn.com) ꤛꤢ꤭ꤩ ꤘꤣ  
ꤜꤟꤢꤩ ꤗꤛꤢꤊꤟꤢ꤬ꤋꤛꤢ꤭ꤩꤔꤟꤤ ꤒꤟꤢ꤬ꤧꤚꤤ꤬ꤒꤟꤢ꤬ꤧꤊꤛꤢ꤭ ꤒꤢ꤬ꤟꤢ꤬ꤩ, ꤢ꤬ꤪꤜꤣ꤭ꤧ  
ꤒꤟꤢ꤬ꤧꤥ꤬ꤊꤢꤨꤥ꤬ꤊꤛꤢ꤭ ꤜꤢ꤭ꤨ ꤒꤢ꤬ꤟꤢ꤬ꤩ ꤔꤢ ꤜꤟꤢꤩ ꤗꤛꤢꤕꤟꤢ꤭ꤨ ꤕꤟꤥ ꤒꤟꤢ꤬ꤧꤗꤟꤢ꤬ꤩ ꤘꤣ  
ꤢ꤬ꤚꤟꤌꤣ꤬ ꤒꤢ꤬ꤟꤢ꤬ꤩ ꤢ꤬ꤑꤢ꤭ꤩ ꤗꤢ꤬ ꤢ꤬ꤔꤟꤤ꤯ ꤚꤢꤪ ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤛꤢ꤭ꤩꤒꤢ꤬ꤟꤢ꤬ꤩ ꤗꤢ꤬  
ꤋꤥ꤭ꤑꤟꤢ ꤢ꤬ ꤢꤧꤗꤟꤥ꤬ ꤏꤢ꤬ꤦ ꤔꤢ ꤢ꤬ꤪꤜꤣ꤭ꤧ ꤔꤢ ꤒꤢ꤬ꤧꤜꤤ꤬ꤖꤥ꤭ ꤞꤤ꤭ ꤒꤢ꤬ꤟꤢ꤬ꤩ꤯ ꤢꤧꤟꤛꤢ꤭ ꤔꤢ 
651-259-7501 ꤗꤟꤢꤒꤥ꤬ꤚꤢꤪ email CareerForce@state.mn.us ꤗꤢ꤬ꤢ꤬꤬ꤔꤟꤤ꤯

Dislocated Worker Program (ꤡꤛꤣꤗꤟꤢ꤬ꤩꤓꤥ꤭ꤗꤟꤢ꤬ꤩꤜꤟꤛꤢ꤬  
ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤢ꤬ꤒꤟꤢ꤬ꤧꤒꤢ꤬ꤚꤤ꤬) 
ꤕꤚꤟꤢ꤬ꤧ ꤘꤣ ꤢ꤬ꤗꤟꤢ꤬ꤩꤓꤥ꤭ꤗꤟꤢ꤬ꤩꤜꤟꤛꤢ꤬ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ (ꤗꤟꤢꤒꤥ꤬ꤚꤢꤪ  
ꤜꤢ꤭ꤧꤞꤌꤣ꤭ꤞꤛꤥꤜꤣ) ꤚꤢꤪ ꤢ꤭ꤨ ꤔꤢ꤭ꤪꤓꤢ꤬ꤩꤊꤛꤢ꤭ ꤜꤢ꤭ꤨ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤘꤣ  
ꤢ꤬ꤧꤒꤟꤢ꤬ꤧꤞꤢꤦ ꤢ꤬ꤋꤢ꤬ꤨꤢ꤬ꤋꤛꤢ꤭ꤩ ꤗꤟꤢꤒꤥ꤬ꤔꤌꤣ꤬ꤢ꤬ꤥ꤬꤯ ꤒꤟꤢ꤬ꤧꤒꤢ꤬ꤚꤤ꤬ ꤛꤢ꤭ꤩ ꤢ꤬ꤗꤟꤢ꤬ꤩꤡꤝꤟꤥꤕꤢ 
ꤒꤣ꤬ꤕꤚꤟꤢ꤬ꤧ ꤔꤢ ꤒꤣ꤬ꤕꤚꤟꤢ꤬ꤧ ꤢ꤬ꤒꤟꤢ꤬ꤧꤕꤟꤢ꤭ꤨꤢ꤬ꤩꤟꤢꤪꤊꤢ꤭ꤨꤏꤢ꤬ꤧ ꤔꤟꤤꤘꤢ꤬ꤦ, ꤗꤛꤢꤕꤟꤢ꤭ꤨ ꤕꤢꤩ  
ꤒꤟꤢ꤬ꤧꤗꤟꤢ꤬ꤩ, ꤗꤟꤢ꤬ꤩꤡꤝꤟꤥ ꤕꤢꤩ ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤒꤢ꤬ꤟꤢ꤬ꤩ (ꤚꤢ꤭ꤦꤚꤢ꤭  
ꤋꤢ꤭ꤏꤛꤢꤩꤋꤢ꤭ꤚꤛꤢ꤬), ꤔꤢ ꤒꤟꤢ꤬ꤧꤤ꤬ꤞꤛꤥꤒꤢ꤬ꤟꤢ꤬ꤩ ꤘꤣ ꤢ꤬ꤊꤢ꤬ꤪꤔꤟꤤꤙꤢ꤬ꤧ ꤔꤌꤣ꤬ꤒꤢ꤬ꤟꤢ꤬ꤩ꤯ 
ꤊꤢ꤬ꤛꤢ꤭ ꤘꤣ ꤢ꤬ꤗꤟꤢ꤬ꤩꤓꤥ꤭ꤗꤟꤢ꤬ꤩꤓꤛꤢ꤬ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤔꤢ ꤊꤢ꤬ꤛꤢ꤭ ꤘꤣ 
ꤢ꤬ꤜꤥ꤬ꤙꤢ꤬ꤧ ꤜꤟꤢꤩꤕꤟꤢ꤭ꤨꤡꤝꤟꤥ ꤜꤢ꤭ꤨ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤔꤌꤣ꤬ꤒꤢ꤬ꤟꤢ꤬ꤩ ꤗꤢ꤬ ꤢ꤭ꤨ  
ꤕꤢ꤭ꤩꤒꤢ꤭ꤨ꤮ ꤙꤢ꤬ꤧꤙꤢ꤬ꤧ ꤞꤛꤢꤖꤢꤨ ꤊꤟꤢꤦ ꤔꤟꤤꤙꤢ꤬ꤧ ꤒꤟꤢ꤬ꤧꤗꤟꤢ꤬ꤩ ꤘꤣ ꤢ꤬ꤖꤢ꤬ꤦ ꤔꤢ ꤔꤟꤢ꤬ꤧ  
ꤔꤌꤣ꤬ꤢ꤬ꤑꤢ꤭ꤩ ꤗꤛꤢꤕꤟꤢ꤭ꤨ ꤢ꤬ꤧ ꤙꤤ careerforcemn.com/locations ꤗꤢ꤬ ꤢ꤬ꤔꤟꤤ꤯ ꤘꤣ 
ꤔꤟꤢ꤬ꤧꤜꤟꤢꤩꤔꤟꤤꤙꤢ꤬ꤧ ꤒꤟꤢ꤬ꤧꤗꤟꤢ꤬ꤩꤡꤝꤟꤥ ꤢ꤬ꤑꤢ꤭ꤩ ꤢꤧ ꤢ꤬ꤧꤞꤤ꤭ ꤒꤟꤢ꤬ꤧꤜꤤ꤬ꤖꤥ꤭  
ꤗꤟꤢꤒꤥ꤬ꤚꤢꤪ ꤞꤢ꤭ꤨ ꤢ꤬ꤧꤞꤤ꤭ ꤤꤗꤢꤩ ꤔꤤ꤯
Unemployment Insurance (ꤒꤟꤢ꤬ꤧꤗꤟꤢ꤬ꤩꤥ꤬ ꤒꤥ꤬ ꤒꤟꤢ꤬ꤧꤟꤢꤩꤊꤜꤟꤢ꤬ꤪ) 
ꤢ꤭ꤨꤊꤤ꤬ ꤔꤢ꤭ꤪꤓꤢ꤬ꤩꤊꤛꤢ꤭ꤞꤢ꤭ꤧ ꤕꤚꤢꤧ ꤔꤟꤢ꤬ꤧ ꤒꤟꤢ꤬ꤧꤗꤟꤢ꤬ꤩ, ꤗꤟꤢꤒꤥ꤬ꤚꤢ ꤢ꤭ꤨ ꤊꤤ꤬  
ꤗꤟꤢ꤬ꤩꤒꤟꤢ꤭ꤐꤟꤥ꤬ꤊꤛꤢ꤭ ꤔꤟꤢ꤬ꤧ ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤢ꤬ꤏꤛꤣꤢ꤬ꤋꤢ ꤖꤢꤨ ꤘꤣ ꤢ꤬ꤜꤟꤢ꤭ꤧ 
ꤛꤢ ꤒꤣ꤬ ꤒꤣ꤬ꤊꤜꤢꤧ ꤚꤢꤪ ꤢ꤬ꤗꤢ꤭ꤦ 32ꤚꤢꤪ, ꤚꤢꤪ ꤗꤟꤢ꤬ꤩꤔꤢꤪ ꤒꤛꤢ꤬ꤟꤤ ꤒꤣ꤬ꤡꤣ꤬꤮ ꤒꤥ꤬  
ꤟꤢꤩꤗꤢ, ꤓꤛꤢ꤬ꤗꤛꤢ ꤘꤣ ꤢ꤬ꤪꤜꤣ꤭ꤧ ꤔꤌꤣ꤬ ꤚꤢꤪ ꤓꤛꤢ꤬ ꤙꤢ꤬ꤩꤔꤟꤌꤣ꤭ ꤔꤟꤢ꤬ꤧ ꤒꤟꤢ꤬ꤧꤗꤟꤢ꤬ꤩꤥ꤬  
ꤒꤥ꤬ ꤗꤢꤜꤢ꤬ꤊꤥ꤭ ꤜꤤ꤬ꤙꤢ꤬ ꤘꤣ: uimn.org ꤔꤌꤣ꤬ ꤔꤤ꤯ ꤝꤢꤧꤏꤣꤧ ꤗꤢ꤬ ꤢ꤬ ꤖꤛꤢꤩꤏꤢ꤬ꤦ ꤔꤟꤢ꤬ꤧ 
ꤘꤛꤢ꤬ꤓꤛꤢ꤬ꤜꤤ꤬ ꤔꤌꤣ꤬ ꤙꤤ ꤗꤟꤢꤪꤜꤤ꤭ 6 ꤗꤢ꤭ꤦ ꤒꤟꤌꤣꤘꤣ ꤗꤟꤢꤪꤟꤢꤩ 8 ꤗꤢ꤭ꤦ ꤔꤌꤣ꤬ ꤕꤢ꤭꤯ 
ꤔꤌꤣ꤬ꤗꤢ꤬ ꤢ꤬ꤒꤢ꤬ꤒꤟꤢ꤬ꤩ ꤢ꤬ꤔꤟꤢꤩ ꤔꤢ ꤔꤟꤢ꤬ꤧ ꤙꤢ꤬ꤩꤓꤛꤢ꤬ ꤕꤚꤟꤢ꤬ꤧꤜꤟꤢ꤬ꤨ  
ꤜꤟꤢꤩꤢ꤬ꤩꤔꤟꤤꤖꤛꤢꤩꤔꤢꤪ ꤜꤤ꤬ꤕꤜꤢꤪ ꤘꤣꤋꤛꤢ꤭ꤩꤜꤣ ꤒꤣ꤬ꤕꤜꤢ꤬ꤪ ꤔꤌꤣ꤬ ꤟꤢꤪ꤯
ꤔꤟꤢ꤬ꤧ ꤊꤤ꤬ ꤜꤤ꤬ ꤟꤢꤩꤙꤢ꤬ꤧ ꤔꤢ ꤍꤟꤥ ꤘꤣ ꤢ꤬ꤚꤟꤌꤣ꤬ ꤎꤢ꤬ꤕꤢ꤬ꤩꤍꤟꤥ, ꤟꤢ꤬ꤪꤊꤢ꤬ꤪꤍꤟꤥ,  
ꤏꤥ꤬ꤗꤢ꤬ꤜꤤ꤬ꤍꤟꤥ ꤔꤢ ꤍꤟꤥ ꤘꤣ ꤢ꤬ꤚꤟꤌꤣ꤬ ꤟꤢꤩꤗꤢ꤬, ꤢꤧꤟꤛꤢ꤭: 

 � ꤠꤟꤤ꤭ꤘꤢ꤬ꤨꤊꤢ꤭ꤨ ꤋꤢ꤭ꤜꤟꤢꤩ- 651-296-3644

 � ꤗꤤ꤬ꤔꤤ꤬ꤏꤥ꤬ꤒꤢ꤬ ꤘꤣ ꤢ꤬ꤘꤢ꤬ꤨꤊꤜꤢꤪ- 1-877-898-9090

 � ꤕꤚꤟꤢ꤬ꤧꤔꤢ꤭ꤪꤢ꤬ꤩ TTY- 1-866-814-1252

ꤢ꤬ꤋꤢ꤭ꤏꤛꤢꤩꤋꤢ꤭ꤚꤛꤢ꤬ ꤘꤣ ꤢ꤬ꤚꤟꤌꤣ꤬ꤕꤟꤥ ꤒꤢ꤬ꤟꤢ꤬ꤩ
MDA COVID ꤒꤟꤢ꤬ꤧꤏꤢ꤬ꤨꤘꤛꤢ꤭ ꤢ꤬ꤚꤤ꤬ꤢ꤬ꤊꤛꤢ꤭- mdaresponds@state.mn.us

 � ꤢ꤬ꤧꤢ꤬ꤩꤏꤢ꤬ꤧꤥ꤭ ꤔꤢ ꤊꤟꤢꤦ ꤙꤢ꤬ꤧꤕꤟꤛꤢꤙꤢ꤬ꤧꤏꤢ꤭ꤧ ꤔꤢ ꤏꤢ꤬ꤧꤢ꤬ꤩꤏꤢ꤬ꤧꤥ꤭ꤋꤛꤢ꤭ꤩꤒꤥ꤬ ꤢ꤬ꤚꤤ꤬ꤢ꤬ꤊ
ꤛꤢ꤭- 651-201-6027 ꤗꤟꤢꤒꤥ꤬ꤚꤢꤪ ꤤ꤬ꤗꤢ MDA.FFSD.Info@state.
mn.us

 � MN ꤕꤚꤢꤧꤜꤟꤛꤢ ꤔꤢ ꤘꤢ꤭ꤪꤏꤥ꤬ ꤢ꤬ꤒꤟꤢ꤬ꤧꤗꤟꤢ꤬ꤩꤡꤝꤟꤥ- 1-833-600-2670
 � ꤘꤢ꤭ꤪꤏꤥ꤬ ꤒꤟꤢ꤬ꤧꤕꤣꤒꤢ꤬ꤚꤤ꤬ ꤚꤢ꤭ꤦ ꤐꤥ꤭- 651-201-6004

MINNESOTA DEPARTMENT OF PUBLIC SAFETY  
(ꤗꤤ꤬ꤔꤤ꤬ꤏꤥ꤬ꤒꤢ꤬ ꤗꤢ꤬ꤙꤥ꤭ ꤘꤣ ꤊꤢ꤬ꤛꤢ꤭ꤢꤧꤕꤚꤟꤢ꤬ꤧ ꤜꤟꤢꤩ ꤥ꤬ꤒꤢ꤬ꤘꤝꤥꤙꤤꤚꤛꤢ  
ꤔꤟꤤ ꤢ꤬ꤑꤢ꤭ꤩ) (DPS)

DPS ꤟꤢꤩꤊꤟꤢ꤬ꤋꤛꤢ꤭ꤩꤏꤢ꤭ꤦ ꤕꤢꤩ ꤒꤟꤢ꤬ꤧꤏꤢ꤬ꤨꤘꤛꤢ꤭ ꤘꤣ ꤢ꤬ꤙꤢ꤬ꤧꤊꤛꤢ ꤔꤢ ꤙꤢ꤬ꤧ ꤥ꤬  
ꤘꤣ ꤟꤤ꤬ ꤢ꤬ꤚꤤ꤬ꤢ꤬ꤊꤛꤢ꤭ ꤔꤌꤣ꤬ ꤒꤢ꤬ꤟꤢ꤬ꤩ꤯  ꤛꤢ꤭ꤩꤒꤢ꤬ꤟꤢ꤬ꤩ ꤗꤢ꤬ ꤗꤛꤢꤓꤛꤢ꤬ꤩꤡꤟꤛꤢ  
ꤙꤤ- dps.mn.gov/Pages/default.aspx

ꤙꤤ ꤓꤢ꤬ꤩꤡꤛꤣ ꤘꤣ ꤕꤟꤢ꤬ꤧꤟꤤ꤬ ꤘꤢꤪꤜꤟꤢ꤭ꤪ ꤔꤌꤣ꤬ꤗꤢ꤬ ꤕꤟꤢ꤬ꤧꤜꤥ꤬ꤙꤢ꤬ꤧ ꤜꤤ꤬ꤙꤢ꤬ ꤞꤤ꤭,  
ꤜꤤ꤬ꤕꤜꤤ꤭ꤞꤤ꤭ ꤒꤢ꤬ꤟꤢ꤬ꤩ ꤟꤟꤢ꤭ꤧ? 
ꤙꤤ ꤔꤟꤢ꤬ꤧ ꤡꤛꤣ ꤗꤟꤢ꤬ꤩꤒꤟꤢ꤬ꤧꤗꤟꤢ꤬ꤩ ꤘꤣ ꤢ꤬ꤚꤟꤌꤣ꤬ ꤒꤣ꤬ꤖꤥ꤬ꤖꤥ꤬, ꤙꤤ  
ꤔꤟꤢ꤬ꤧꤡꤛꤣꤊꤜꤛꤢ ꤢ꤬ꤋ꤭꤬ꤔꤌꤣ꤬ ꤔꤟꤢ꤬ꤧ ꤜꤥ꤬ ꤖꤛꤢꤩꤡꤛꤣꤔꤟꤤ ꤔꤢ ꤜꤤ꤬ꤙꤢ꤬,  
ꤜꤤ꤬ꤕꤜꤤ꤭ ꤞꤤ꤭ ꤒꤢ꤬ꤟꤢ꤬ꤩ ꤒꤥ꤬꤯ ꤜꤟꤢ꤭ꤪ꤮ ꤊꤢ꤬ꤛꤢ꤭ ꤥ꤬ ꤘꤣ ꤗꤤ꤬ꤔꤤ꤬ꤏꤥ꤬ꤒꤢ꤬  
ꤔꤌꤣ꤬ꤒꤢ꤬ꤟꤢ꤬ꤩꤗꤢ꤬ ꤟꤢꤩꤥ꤬ ꤓꤌꤣ꤭ꤜꤟꤢ꤭ꤪ ꤟꤢꤪ ꤢ꤬ꤧꤞꤤ꤭ ꤔꤢ ꤞꤢꤧꤕꤜꤢ꤬ꤪ ꤔꤟꤤꤘꤢ꤬ꤦ ꤖꤢꤨꤔꤌꤣ꤬ ꤟꤢꤪ꤯ 
ꤠꤢ꤭ ꤓꤢ꤬ꤩꤡꤛꤣ ꤘꤣ ꤢ꤬ꤊꤜꤢ꤭ꤪ ꤗꤢ꤬ ꤢ꤬ꤔꤟꤤ ꤏꤛꤢꤩ꤮ ꤗꤢ꤬ꤪꤋꤢ꤭ꤧ ꤕꤢ꤭ꤒꤢ꤭ꤩ? 
ꤙꤤ ꤜꤤ꤬ ꤤ꤬ꤕꤚꤟꤤ꤬ ꤏꤢ꤬ꤧꤢ꤬ꤩꤏꤢ꤬ꤧꤥ꤭, ꤒꤟꤢ꤬ꤧꤋꤢ꤬ꤨ ꤔꤢ ꤗꤤ꤬ꤓꤛꤢ꤭ꤩ ꤜꤟꤢꤩꤥ꤭ꤢ꤬ꤩꤖꤥ꤭ꤥ꤭ ꤔꤢ  
ꤘꤣ ꤒꤟꤢ꤬ꤧꤒꤢ꤬ꤘꤝꤥꤢꤟꤌꤣꤙꤤꤚꤛꤢ ꤢ꤬ꤑꤢ꤭ꤩ ꤚꤢꤪ ꤙꤢ꤬ꤧ ꤡꤛꤣꤒꤢ꤬ꤖꤢ꤭ ꤋꤢ꤭ꤜꤟꤢꤩ 
ꤢ꤬ꤋꤢ꤭ꤧꤔꤌꤣ꤬ ꤔꤢ ꤊꤤ꤬ ꤓꤢ꤬ꤩꤡꤛꤣ ꤥ꤬ ꤚꤢꤪ ꤢ꤬ꤔꤟꤤꤒꤥ꤬ ꤢ꤬ꤏꤛꤣꤢ꤬ꤋꤢ꤭ꤧꤔꤌꤣ꤬ꤗꤢ꤬  
ꤓꤢ꤬ꤩꤡꤛꤣ ꤗꤢ꤬ ꤢ꤬ꤔꤟꤤ꤯ ꤟꤢꤩꤊꤢꤦꤚꤟꤢꤩ ꤔꤟꤢ꤬ꤧ ꤊꤤ꤬ ꤜꤥ꤬ ꤓꤢ꤬ꤩꤡꤛꤣ ꤘꤣ ꤢ꤬ꤊꤜꤢ꤭ꤪ  
ꤟꤢꤩꤗꤢ꤬ ꤙꤢ꤬ꤧ ꤥ꤬ꤒꤢ꤬ꤖꤢ꤭ ꤔꤢ ꤊꤢ꤬ꤛꤢ꤭ ꤘꤣ ꤢ꤬ꤚꤟꤌꤣ꤬ ꤒꤢ꤬ꤟꤢ꤬ꤩ ꤚꤢꤪꤙꤢ꤬ꤧ ꤥ꤬ ꤒꤢ꤬ꤖꤢ꤭ 
ꤢ꤬ꤒꤟꤢ꤭ꤦ ꤞꤌꤣ꤭ꤞꤛꤥ ꤋꤢ꤭ꤜꤟꤢꤩ꤯ ꤊꤢ꤬ꤛꤢ꤭ꤕꤝꤟꤥ꤭꤮ ꤒꤣ꤬ꤕꤚꤟꤢ꤬ꤧ ꤊꤤ꤬  
ꤥ꤬ꤒꤢ꤬ꤖꤢ꤭ꤐꤛꤢ꤬ꤩ ꤋꤛꤢ꤭ꤩꤜꤢ꤭ꤨ ꤙꤤ ꤢ꤬ꤏꤛꤣꤢ꤬ꤋꤢ꤭ꤧ ꤋꤥ꤭ꤑꤟꤢ ꤢ꤬ꤊꤢ꤭ꤨꤛꤢ꤭ꤩ ꤟꤢꤩꤗꤢ꤬ ꤢ꤬  
ꤒꤢ꤬ꤓꤝꤥꤒꤢ꤬ꤏꤛꤢ꤬ ꤔꤟꤤ ꤟꤢꤪ ꤘꤣ ꤕꤟꤢ꤬ꤧꤜꤟꤢꤩ ꤡꤛꤣꤕꤢ꤬ꤜꤢ꤭  
ꤗꤟꤥ꤬ꤗꤟꤥ꤬ꤚꤛꤢꤚꤛꤢ ꤔꤢꤪ ꤘꤣ ꤢ꤬ꤊꤜꤢ꤭ꤪ ꤔꤌꤣ꤬ ꤟꤢꤪꤕꤢ꤭꤯

MINNESOTA DEPARTMENT OF HEALTH  
(ꤗꤤ꤬ꤔꤤ꤬ꤏꤥ꤬ꤒꤢ꤬ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤗꤢꤙꤥ꤭) (MDH)

MDH ꤔꤌꤣ꤬ꤗꤢ꤬ ꤢ꤬ ꤗꤟꤢ꤬ꤩ ꤚꤟꤥ ꤜꤢ꤭ꤨ ꤒꤟꤢ꤬ꤧꤗꤟꤢ꤬ꤩ ꤔꤢ ꤕꤚꤟꤢ꤬ꤧ ꤘꤣ  
ꤢ꤬ꤒꤟꤢ꤬ꤧꤘꤛꤢ꤬ꤋꤢ꤬ꤨ ꤥ꤬ ꤘꤣ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤢ꤬ꤑꤢ꤭ꤩ ꤔꤌꤣ꤬ꤒꤢ꤬ꤟꤢ꤬ꤩ ꤚꤢꤪ  
ꤞꤛꤢꤖꤢꤨ COVID-19 ꤊꤟꤢꤦ ꤚꤟꤢ꤭ꤧꤔꤟꤤ ꤡꤛꤣꤕꤛꤢ꤬ꤩ ꤘꤣ ꤘꤢ꤭ꤪꤏꤥ꤬ꤊꤢ꤭ꤨ ꤒꤥ꤬ 
ꤢ꤬ꤑꤢ꤭ꤩ ꤢ꤬ꤧꤞꤤ꤭ ꤗꤟꤢ꤬ꤩꤜꤢ꤬ꤟꤛꤢ꤭ ꤒꤟꤢ꤬ꤧꤗꤟꤢ꤬ꤩ꤯ ꤢ꤬ꤊꤜꤛꤢꤢ꤬ꤊꤜꤥ꤭ ꤘꤣ ꤢ꤬ꤚꤛꤢ ꤜꤣ 
ꤘꤣ ꤔꤟꤢ꤬ꤧ ꤜꤟꤢꤩꤒꤢ꤬ꤊꤟꤢ꤬ꤧꤔꤟꤤ ꤔꤟꤢ꤬ꤧꤔꤟꤢꤩ ꤔꤌꤣ꤬ꤗꤢ꤬, ꤢ꤬ꤊꤤ꤬ꤡꤟꤛꤢ ꤟꤢꤩꤚꤢꤪ  
ꤊꤢ꤬ꤛꤢ꤭ ꤘꤣ ꤢ꤬ꤥ꤬ ꤘꤣ ꤔꤟꤢ꤬ꤧꤓꤢ꤭ꤦꤔꤟꤢ꤬ꤧꤘꤢꤪ ꤔꤌꤣ꤬ꤒꤢ꤬ꤟꤢ꤬ꤩ ꤗꤢ꤬ ꤢ꤬ꤚꤛꤢꤜꤣ ꤗꤢ꤬  
ꤒꤥ꤭ꤙꤢ꤬ꤧꤥ꤬ ꤜꤟꤢ꤭ꤪ ꤘꤣ ꤟꤤ꤬, ꤏꤤ꤭ꤕꤜꤤ꤭ꤚꤛꤢ ꤒꤢ꤬ꤋꤢ꤬ꤨ, ꤊꤤ꤬ ꤒꤢ꤬ꤋꤢꤦ ꤟꤢꤩꤗꤢ꤬  
ꤗꤟꤢ꤬ꤩꤙꤤ ꤗꤟꤢ꤬ꤩꤙꤤ ꤋꤢ꤭ꤢ꤬ꤨꤋꤢ꤭ꤖꤟꤌꤣ, ꤗꤟꤢ꤬ꤩꤕꤜꤤ꤭ꤚꤛꤢ ꤋꤢ꤭ꤜꤟꤢꤩ ꤘꤣ ꤔꤟꤢ꤬ꤧ  
ꤗꤟꤢ꤬ꤩꤙꤢ꤬ꤧꤊꤚꤟꤢ꤭ꤦ ꤔꤌꤣ꤬ꤒꤢ꤬ꤟꤢ꤬ꤩ ꤔꤢ ꤒꤟꤢ꤭ꤤ꤭ꤒꤟꤢ꤬ꤧ ꤘꤣ ꤔꤟꤢ꤬ꤧꤔꤢ꤭ꤪꤢ꤬ꤩ ꤔꤌꤣ꤬ꤒꤢ꤬ꤟꤢ꤬ꤩ꤯
ꤔꤟꤢ꤬ꤧ ꤞꤢꤧꤐꤟꤢꤦ ꤞꤢꤧꤑꤢ꤭ꤩ ꤢꤧꤓꤛꤢ꤬ ꤕꤟꤥ COVID-19 ꤢ꤬ꤚꤤ꤬ꤢ꤬ꤊꤛꤢ꤭ ꤗꤢ꤬  
ꤢ꤬ꤔꤟꤤ꤯ ꤔꤟꤢ꤬ꤧ ꤒꤥ꤭ ꤚꤟꤢ꤬ꤪꤔꤟꤤ ꤔꤟꤢ꤬ꤧꤏꤝꤤ ꤢ꤬ꤒꤟꤢ꤬ꤧꤓꤝꤟꤥ꤭ꤓꤛꤢ꤬ ꤖꤢꤨꤒꤢ꤭ꤩ  
ꤒꤢ꤬ꤟꤢ꤬ꤩꤒꤢ꤭ꤩ, ꤔꤟꤢ꤬ꤧ ꤊꤤ꤬ ꤏꤝꤤ ꤟꤢꤩꤚꤢꤪ ꤔꤟꤢ꤬ꤧꤒꤥ꤭ꤙꤢ꤬ꤧ ꤗꤟꤢ꤬ꤩꤖꤢꤨꤒꤢ꤭ꤩ, ꤓꤌꤣ꤭ꤚꤢꤪ  
ꤔꤟꤢ꤬ꤧ ꤒꤥ꤭ꤙꤢ꤬ꤧ ꤡꤛꤣ ꤘꤛꤢꤩꤜꤟꤌꤣ꤭ ꤔꤟꤢ꤬ꤧꤔꤟꤢꤩ ꤔꤢ ꤒꤟꤢ꤬ꤧꤋꤢ꤬ꤨꤞꤢꤚꤢꤘꤢ꤬ꤨ  
ꤙꤤꤋꤢ꤭ꤧ ꤒꤢ꤭ꤩ ꤔꤌꤣ꤬, ꤓꤛꤢ꤬ꤗꤛꤢ ꤙꤤ ꤝꤢꤧꤏꤣꤧ health.mn.gov ꤛꤢ꤭ꤩꤗꤢ꤬ ꤢ꤬ꤔꤟꤤ꤯ ꤔꤟ
ꤢ꤬ꤧ ꤊꤤ꤬ ꤞꤢꤧꤐꤟꤢꤦ ꤏꤢ꤬ꤨꤘꤛꤢ꤭ ꤒꤟꤢ꤬ꤧꤏꤢ꤬ꤨꤘꤛꤢ꤭ ꤙꤢ꤬ꤧꤊꤛꤢ ꤔꤢ COVID-19  
ꤟꤢꤩꤗꤢ꤬ ꤔꤟꤢ꤬ꤧ ꤢꤧꤟꤛꤢ꤭ ꤔꤢ hotline ꤗꤢ꤬ ꤢ꤬ꤔꤟꤤꤔꤟꤤ꤯ ꤢꤧ 1-800-657-3903။

MINNESOTA DEPARTMENT OF HUMAN RIGHTS  
(ꤗꤤ꤬ꤔꤤ꤬ꤏꤥ꤬ꤒꤢ꤬ ꤕꤚꤟꤢ꤬ꤧꤜꤟꤢ꤬ꤨ ꤢ꤬ꤋꤝꤢꤢ꤬ꤛꤢ꤬ ꤗꤢꤙꤥ꤭) (MDHR)

Minnesota Department of Human Rights (ꤗꤤ꤬ꤔꤤ꤬ꤏꤥ꤬ꤒꤢ꤬  
ꤕꤚꤟꤢ꤬ꤧꤜꤟꤢ꤬ꤨ ꤢ꤬ꤋꤝꤤꤢ꤬ꤛꤢ꤬ꤗꤢꤙꤥ꤭ ꤗꤢꤙꤥ꤭) ꤛꤢ꤭ꤩꤗꤢ꤬ ꤕꤚꤟꤢ꤬ꤧꤗꤟꤢ꤬ꤩ ꤒꤟꤢ꤬ꤧ ꤘꤣ  
ꤓꤛꤢ꤭ꤩꤊꤟꤢꤩꤖꤢꤨ ꤢ꤬ꤋꤝꤤꤢ꤬ꤛꤢ꤬ꤢ꤬ꤑꤢ꤭ꤩ ꤒꤣ꤬ꤗꤟꤢ꤬ꤨ꤯ ꤊꤢ꤬ꤛꤢ꤭ꤘꤢꤒꤢ꤬ꤚꤢ꤬ꤨ, ꤗꤛꤢ꤭ꤩꤡꤣ꤬, 
ꤓꤛꤢ꤭ꤩꤊꤟꤢꤩꤖꤢꤨ, ꤕꤚꤟꤢ꤬ꤧꤗꤟꤢ꤬ꤩꤒꤟꤢ꤬ꤧꤗꤟꤢ꤬ꤩ ꤘꤣ ꤒꤥ꤭ꤙꤢ꤬ꤧ ꤗꤟꤢ꤬ꤩꤢꤟꤌꤣꤗꤟꤢ꤬ꤩꤙꤤ  
ꤔꤟꤤ ꤕꤢꤩ ꤔꤌꤣ꤬ꤒꤢ꤬ꤟꤢ꤬ꤩ ꤢ꤬ꤒꤟꤢ꤬ꤧꤖꤛꤢꤩꤒꤟꤢ꤬ꤧꤗꤟꤢ꤬ꤩ ꤢ꤬ꤟꤤ꤬ꤢ꤬ꤕꤚꤢꤧ ꤔꤢ ꤢ꤭ꤨ  
ꤗꤛꤢꤠꤟꤢ꤬ꤪꤊꤛꤢ꤭ ꤢ꤬ꤧꤞꤤ꤭ ꤘꤣ ꤋꤢ꤭ꤜꤟꤢꤩ ꤘꤣ ꤢ꤬ꤚꤟꤌꤣ꤬ ꤒꤢ꤬ꤟꤢ꤬ꤩ ꤖꤢꤨꤒꤢ꤭ꤩ ꤔꤌꤣ꤬  
ꤕꤟꤢ꤬ꤧ ꤓꤢꤦꤡꤢ꤭ꤩꤗꤛꤢ ꤓꤌꤣ꤭ꤜꤟꤢ꤭ꤪ ꤟꤢꤪ꤯ ꤢ꤬ꤙꤢ꤬ꤧ ꤊꤛꤢ ꤔꤢ ꤒꤟꤢ꤬ꤧꤗꤛꤢꤠꤟꤢ꤬ꤪꤊꤛꤢ꤭ 
ꤢ꤭ꤨ ꤔꤌꤣ꤬ꤒꤢ꤬ꤟꤢ꤬ꤩ ꤊꤢ꤬ꤛꤢ꤭ ꤥ꤬ ꤘꤣ ꤗꤤ꤬ꤔꤤ꤬ꤏꤥ꤬ꤒꤢ꤬ ꤊꤟꤢꤩꤊꤛꤢ꤭ꤩ ꤔꤌꤣ꤬ꤒꤢ꤬ꤟꤢ꤬ꤩ  
ꤢꤧꤟꤛꤢ꤭ ꤔꤢ Discrimination Helpline (ꤒꤟꤢ꤬ꤧꤗꤛꤢꤠꤟꤢ꤬ꤪ ꤋꤛꤢ꤭ꤩꤜꤢ꤭ꤨ  
ꤒꤟꤢ꤬ꤧꤗꤟꤢ꤬ꤩꤡꤝꤟꤥ) ꤔꤢ 1-833-454-0148 ꤛꤢ꤭ꤩꤗꤢ꤬ ꤢ꤬ꤔꤟꤤ ꤗ
ꤟꤢꤒꤥ꤬ꤚꤢꤪ ꤚꤢ꤭ꤓꤛꤢ꤬ ꤘꤣ ꤢ꤬ꤪꤜꤣ꤭ꤧꤊꤢ꤭ꤨ ꤘꤣ mn.gov/mdhr/intake/
consultationinquiryform ꤔꤌꤣ꤬ ꤔꤤ꤯ ꤖꤛꤢꤩ ꤒꤟꤢ꤬ꤧꤕꤟꤥ꤬ꤓꤢ꤬ꤩ ꤢ꤬ꤊꤢ꤬ꤧ ꤗꤢ꤬ ꤔꤟꤤ꤯ 
mn.gov/mdhr/intake/discrimination-helpline.jsp

mailto:mdaresponds%40state.mn.us?subject=
mailto:MDA.FFSD.Info%40state.mn.us?subject=
mailto:MDA.FFSD.Info%40state.mn.us?subject=
https://dps.mn.gov/Pages/default.aspx
https://www.health.state.mn.us
https://mn.gov/mdhr/intake/consultationinquiryform/
https://mn.gov/mdhr/intake/consultationinquiryform/
https://mn.gov/mdhr/intake/discrimination-helpline.jsp

